
				এই পাতাটির মুদ্রণ সংশোধন করা প্রয়োজন। 
sso স্বামীজীর বাণী ও রচনা
‘র্তার কত শক্তি, কত গুণ আছে—এমন কি আমাদের কল্যাণ করবারও কত শক্তি আছে, তাই বা কে জানতে চায় ? আমরা চিরদিনের জন্য ব’লে রাখছি আমরা কিছু পাবার জন্য ভালবাসি না। আমরা প্রেমের দোকানদার নই, আমরা কিছু প্রতিদান চাই না, আমরা কেবল দিতে চাই।’
‘হে দার্শনিক ! তুমি আমায় তার স্বরূপের কথা বলতে আসছ, তার ঐশ্বর্ষের কথা—তার গুণের কথা বলতে আসছ ? মুখ, তুমি জানে না, তার অধরের একটি মাত্র চুম্বনের জন্য আমাদের প্রাণ বের হবার উপক্রম হচ্ছে। তোমার ওসব বাজে জিনিস পুটলি বেঁধে তোমার বাড়ী নিয়ে যাও—আমাকে আমার প্রিয়তমের একটি চুম্বন পাঠিয়ে দাও—পারো কি ?
মূৰ্খ, তুমি কার সামনে নতজানু হয়ে ভয়ে প্রার্থনা করছ? আমি আমার গলার হার নিয়ে বগলসের মতো তার গলায় পরিয়ে দিয়ে তাতে একগাছি স্বতে বেঁধে তাকে আমার সঙ্গে সঙ্গে টেনে নিয়ে যাচ্ছি—ভয়, পাছে এক মুহূর্তের জন্য তিনি আমার নিকট থেকে পালিয়ে যান। ঐ হার— প্রেমের হার, ঐ সূত্র— প্রেমের জমাটবাধা ভাবের স্বত্র। মুর্থ, তুমি তো স্বক্ষ তত্ত্ব বোঝ না যে, যিনি অসীম অনস্তস্বরূপ, তিনি প্রেমের বাধনে পড়ে আমার মুঠোর মধ্যে ধরা পড়েছেন । তুমি কি জানো না যে, সেই জগন্নাথ প্রেমের ডোরে বাধা পড়েন— তুমি কি জানো না যে, যিনি এত বড় জগৎটাকে চালাচ্ছেন, তিনি বৃন্দাবনের গোপীদের নূপুর-ধ্বনির তালে তালে নাচতেন ?
এই যে পাগলের মতো যা-ত লিখলাম, তার জন্য আমায় ক্ষমা করবে। অব্যক্তকে ব্যক্ত করবার ব্যর্থপ্রয়াসরূপ আমার এই ধৃষ্টতা মার্জন করবে— এ কেবল প্রাণে প্রাণে অনুভব করবার জিনিস। সদা আমার শুভাশীৰ্বাদ -জামবে ।
তোমাদের ভ্রাতা বিবেকাননা

